
Shri DakshinAmurti Ashtottarashatanama Stotram

ಶ್ರೀದಕ್ಷಿಣಾಮೂರ್ತ್ಯಷ್ಟೋತ್ತರಶತನಾಮಸ್ತೋತ್ರಮ್      

ಶ್ರೀಮೇಧಾದಕ್ಷಿಣಾಮೂರ್ತ್ಯಷ್ಟೋತ್ತರಶತನಾಮಸ್ತೋತ್ರಮ್      
ಮೂಲಮಂತ್ರವರ್ಣಾದ್ಯಾತ್ಮಕಂ  

ಶ್ರೀದೇವ್ಯುವಾಚ   -

ಭಗವಂದೇವದೇವೇಶಮಂತ್ರಾರ್ಣಸ್ತವಮುತ್ತಮಮ್    ।
ದಕ್ಷಿಣಾಮೂರ್ತಿದೇವಸ್ಯ  ಕೃಪಯಾವದಮೇಪ್ರಭೋ  ॥ ೧॥
ಶ್ರೀಮಹಾದೇವ ಉವಾಚ -

ಸಾಧುಪೃಷ್ಟಂ ಮಹಾದೇವಿಸರ್ವಲೋಕಹಿತಾಯತೇ ।
ವಕ್ಷ್ಯಾಮಿ   ಪರಮಂಗುಹ್ಯಂ ಮಂತ್ರಾರ್ಣಸ್ತವಮುತ್ತಮಮ್    ॥ ೨॥
ಋಷಿಶ್ಛಂದೋ ದೇವತಾಂಗನ್ಯಾಸಾದಿಕಮನುತ್ತಮಮ್   ।
ಮೂಲಮಂತ್ರವದಸ್ಯಾಪಿ   ದ್ರಷ್ಟವ್ಯಂ    ಸಕಲಂಹಿ ತತ್ ॥ ೩॥
ಧ್ಯಾನಮ್  -

ಭಸ್ಮವ್ಯಾಪಾಂಡುರಾಂಗಃ   ಶಶಿಶಕಲಧರೋಜ್ಞಾನಮುದ್ರಾಕ್ಷಮಾಲಾ  -

ವೀಣಾಪುಸ್ತೈರ್ವಿರಾಜತ್ಕರಕಮಲಧರೋ  ಯೋಗಪಟ್ಟಾಭಿರಾಮಃ  ।
ವ್ಯಾಖ್ಯಾಪೀಠೇ   ನಿಷಣ್ಣೇ ಮುನಿವರನಿಕರೈಃ ಸೇವ್ಯಮಾನಃ ಪ್ರಸನ್ನಃ 

ಸ್ವ್ಯಾಳಃ   ಕೃತ್ತಿವಾಸಾಃ  ಸತತಮವತುನೋ ದಕ್ಷಿಣಾಮೂರ್ತಿರೀಶಃ  ॥ ೪॥
ಇತಿಧ್ಯಾತ್ವಾ  ಮಹಾದೇವಂಮಂತ್ರಾರ್ಣಸ್ತವಮುತ್ತಮಮ್    ।
ಜಪೇತ್ ತ್ರಿಸಂಧ್ಯಂ   ನಿಯತೋ ಭಸ್ಮರುದ್ರಾಕ್ಷಭೂಷಿತಹ   ॥ ೫॥
ಓಂ ಓಂಕಾರಾಚಲಸಿಂಹೇಂದ್ರಃ  ಓಂಕಾರಧ್ಯಾನಕೋಕಿಲಃ  ।
ಓಂಕಾರನೀಡಶುಕರಾಡ್ಓಂಕಾರಾರ್ಣವಕುಂಜರಃ ॥ ೬॥ ಓಂಕಾರಾರಣ್ಯಕುಂಜರಃ

ನಗರಾಜಸುತಾಜಾನಿರ್ನಗರಾಜನಿಜಾಲಯಃ ।
ನವಮಾಣಿಕ್ಯಮಾಲಾಢ್ಯೋ   ನವಚಂದ್ರಶಿಖಾಮಣಿಃ  ॥ ೭॥
ನಂದಿತಾಶೇಷಮೌನೀಂದ್ರೋ ನಂದೀಶಾದಿಮದೇಶಿಕಃ ।
ಮೋಹಾನಲಸುಧಾಸಾರೋಮೋಹಾಂಬುಜಸುಧಾಕರಃ ॥ ೮॥

ಮೋಹಾಂಧಕಾರತರಣಿರ್ಮೋಹೋತ್ಪಲನಭೋಮಣಿಃ  ।
ಭಕ್ತಜ್ಞಾನಾಬ್ಧಿಶೀತಾಂಶುಃ    ಭಕ್ತಾಜ್ಞಾನತೃಣಾನಲಃ   ॥ ೯॥
ಭಕ್ತಾಂಭೋಜಸಹಸ್ರಾಂಶುಃ   ಭಕ್ತಕೇಕಿಘನಾಘನಃ  ।
ಭಕ್ತಕೈರವರಾಕೇಂದುಃ  ಭಕ್ತಕೋಕದಿವಾಕರಃ  ॥ ೧೦॥
ಗಜಾನನಾದಿಸಂಪೂಜ್ಯೋ  ಗಜಚರ್ಮೋಜ್ಜ್ವಲಾಕೃತಿಃ   ।
ಗಂಗಾಧವಲದಿವ್ಯಾಂಗೋ ಗಂಗಾಭಂಗಲಸಜ್ಜಟಃ  ॥ ೧೧॥
ಗಗನಾಂಬರಸಂವೀತೋ ಗಗನಾಮುಕ್ತಮೂರ್ಧಜಃ  ।
ವದನಾಬ್ಜಜಿತಾಬ್ಜಶ್ರೀಃ    ವದನೇಂದುಸ್ಫುರದ್ದಿಶಃ   ॥ ೧೨॥
ವರದಾನೈಕನಿಪುಣೋವರವೀಣೋಜ್ಜ್ವಲತ್ಕರಃ    ।
ವನವಾಸಸಮುಲ್ಲಾಸೋ  ವನವೀರೈಕಲೋಲುಪಃ ॥ ೧೩॥
ತೇಜಃಪುಂಜಘನಾಕಾರೋತೇಜಸಾಮಪಿಭಾಸಕಃ ।
ತೇಜಃಪ್ರದೋ  ವಿನೇಯಾನಾಂತೇಜೋಮಯಜನಾಶ್ರಯಃ  ॥ ೧೪॥
ದಮಿತಾನಂಗಸಂಗ್ರಾಮೋ  ದರಹಾಸಜಿತಾಂಗನಃ ।
ದಯಾರಸಸುಧಾಸಿಂಧುಃ ದರಿದ್ರಧನಶೇವಧಿಃ  ॥ ೧೫॥
ಕ್ಷೀರೇಂದುಸ್ಫಟಿಕಾಕಾರಃ   ಕ್ಷೀಣೇಂದುಮಕುಟೋಜ್ಜ್ವಲಃ    ।
ಕ್ಷೀರೋಪಹಾರರಸಿಕಃ  ಕ್ಷಿಪ್ರೈಶ್ವರ್ಯಫಲಪ್ರದಃ     ॥ ೧೬॥
ನಾನಾಭರಣಮುಗ್ಧಾಂಗೋ ನಾರೀಸಮ್ಮೋಹನಾಕೃತಿಃ  ।
ನಾದಬ್ರಹ್ಮರಸಾಸ್ವಾದೀ   ನಾಗಭೂಷಣಭೂಷಿತಃ ॥ ೧೭॥
ಮೂರ್ತಿನಿಂದಿತಕಂದರ್ಪೋಮೂರ್ತಾಮೂರ್ತಜಗದ್ವಪುಃ  ।
ಮೂಕಾಜ್ಞಾನತಮೋಭಾನುಃ ಮೂರ್ತಿಮತ್ಕಲ್ಪಪಾದಪಃ   ॥ ೧೮॥
ತರುಣಾದಿತ್ಯಸಂಕಾಶಃ ತಂತ್ರೀವಾದನತತ್ಪರಃ   ।
ತರುಮೂಲೈಕನಿಲಯಃತಪ್ತಜಾಂಬೂನದಪ್ರಭಃ   ॥ ೧೯॥
ತತ್ತ್ವಪುಸ್ತೋಲ್ಲಸತ್ಪಾಣಿಃ      ತಪನೋಡುಪಲೋಚನಃ ।
ಯಮಸನ್ನುತಸತ್ಕೀರ್ತಿಃ  ಯಮಸಂಯಮಸಂಯುತಃ ॥ ೨೦॥
ಯತಿರೂಪಧರೋಮೌನೀಯತೀಂದ್ರೋಪಾಸ್ಯವಿಗ್ರಹಃ    ।
ಮಂದಾರಹಾರರುಚಿರೋಮದನಾಯುತಸುಂದರಃ ॥ ೨೧॥
ಮಂದಸ್ಮಿತಲಸದ್ವಕ್ತ್ರೋ    ಮಧುರಾಧರಪಲ್ಲವಃ  ।
ಮಂಜೀರಮಂಜುಪಾದಾಬ್ಜೋ ಮಣಿಪಟ್ಟೋಲಸತ್ಕಟಿಃ   ॥ ೨೨॥

ಹಸ್ತಾಂಕುರಿತಚಿನ್ಮುದ್ರೋ    ಹಠಯೋಗಪರೋತ್ತಮಃ  ।
ಹಂಸಜಪ್ಯಾಕ್ಷಮಾಲಾಢ್ಯೋ  ಹಂಸೇಂದ್ರಾರಾಧ್ಯಪಾದುಕಃ   ॥ ೨೩॥
ಮೇರುಶ‍ೃಂಗತಟೋಲ್ಲಾಸೋ ಮೇಘಶ್ಯಾಮಮನೋಹರಃ  ।
ಮೇಧಾಂಕುರಾಲವಾಲಾಗ್ರ್ಯೋ  ಮೇಧಪಕ್ವಫಲದ್ರುಮಃ   ॥ ೨೪॥
ಧಾರ್ಮಿಕಾಂತರ್ಗುಹಾವಾಸೋಧರ್ಮಮಾರ್ಗಪ್ರವರ್ತಕಃ  ।
ಧಾಮತ್ರಯನಿಜಾರಾಮೋ ಧರ್ಮೋತ್ತಮಮನೋರಥಃ  ॥ ೨೫॥
ಪ್ರಬೋಧೋದಾರದೀಪಶ್ರೀಃ   ಪ್ರಕಾಶಿತಜಗತ್ತ್ರಯಃ   ।
ಪ್ರಜ್ಞಾಚಂದ್ರಶಿಲಾದರ್ಶಃ    ಪ್ರಜ್ಞಾಮಣಿವರಾಕರಃ   ॥ ೨೬॥
ಜ್ಞಾನಾಂತರಭಾಸಾತ್ಮಾ  ಜ್ಞಾತೃಜ್ಞಾತಿವಿದೂರಗಃ   ।
ಜ್ಞಾನಾದ್ವೈತಸುದಿವ್ಯಾಂಗೋ   ಜ್ಞಾತೃಜ್ಞಾತಿಕುಲಾಗತಃ   ॥ ೨೭॥
ಪ್ರಪನ್ನಪಾರಿಜಾತಾಗ್ರ್ಯಃ     ಪ್ರಣತಾರ್ತ್ಯಬ್ಧಿವಾಡವಃ    ।
ಪ್ರಮಾಣಭೂತೋ ಭೂತಾನಾಂಪ್ರಪಂಚಹಿತಕಾರಕಃ  ॥ ೨೮॥
ಯತ್ತತ್ವಮಸಿಸಂವೇದ್ಯೋ   ಯಕ್ಷಗೇಯಾತ್ಮವೈಭವಃ  ।
ಯಜ್ಞಾದಿದೇವತಾಮೂರ್ತಿಃ ಯಜಮಾನವಪುರ್ಧರಃ ॥ ೨೯॥
ಛತ್ರಾಧಿಪತಿವಿಶ್ವೇಶಃ   ಛತ್ರಚಾಮರಸೇವಿತಃ  ।
ಛಾಂದಶ್ಶಾಸ್ತ್ರಾದಿನಿಪುಣಶ್ಛಲಜಾತ್ಯಾದಿದೂರಗಃ     ॥ ೩೦॥
ಸ್ವಾಭಾವಿಕಸುಖೈಕಾತ್ಮಾ  ಸ್ವಾನುಭೂತರಸೋದಧಿಃ  ।
ಸ್ವಾರಾಜ್ಯಸಂಪದಧ್ಯಕ್ಷಃ   ಸ್ವಾತ್ಮಾರಾಮಮಹಾಮತಿಃ   ॥ ೩೧॥
ಹಾಟಕಾಭಜಟಾಜೂಟೋಹಾಸೋದಸ್ತಾರಮಂಡಲಃ  ।
ಹಾಲಾಹಲೋಜ್ಜ್ವಲಗಳೋ  ಹಾರಾಯುತಮನೋಹರಃ ॥ ೩೨॥
ಇತಿ ಶ್ರೀಮೇಧಾದಕ್ಷಿಣಾಮೂರ್ತಿಮನುವರ್ಣಾದ್ಯಾದಿಮಾ  
ಶ್ರೀದಕ್ಷಿಣಾಮೂರ್ತ್ಯಷ್ಟೋತ್ತರಶತನಾಮಸ್ತೋತ್ರಂ       ಸಂಪೂರ್ಣಮ್ ।

